
Կատարողական վարույթը կասեցնելու մասին
            09.08.2018թ.




                            ք.Երևան
         Հարկադիր կատարումն ապահովող ծառայության Երևան քաղաքի Էրեբունի և Նուբարաշեն բաժնի բաժնի պետի տեղակալ, արդարադատության փոխգնդապետ Ա.Բունիաթյանս, ուսումնասիրելով 17.05.2018թ. վերսկսված թիվ 01/01-2720/12 /կոդ 00093892/ կատարողական վարույթի նյութերը
Պ Ա Ր Զ Ե Ց Ի

       Էրեբունի և Նուբարաշեն վարչական շրջանների ընդհանուր իրավասության դատարանի կողմից տրված թիվ ԵԷԴ 0734/02/09 կատարողական թերթի համաձայն կողմերը կնքել են հաշտության համաձայնությունը հետևյալի մասին՝

      1.  Մենք՝ հայցվորներ Գագիկ, Թամարա, Գոհար Սահակի Մուրադյաններս  պարտավորվում ենք մինչև 01.11.2010թ. պատասխանող Ռայմոնդ Պետրոսի Մուրադյանին վճարել 468.000 դրամ, իսկ Սահակ Պետրոսի Մուրադյանին վճարել 468.000 դրամ Երևանի Դիմիտրովի փող. 73 հասցեում գտնվող տան նկատմամբ իրենց սեփականության իրավունքով պատկանող բաժնեմասերի դիմաց:

      2. Մենք՝ պատասխանող Ռայմոնդ Պետրոսի Մուրադյանս և Սահակ Պետրոսի Մուրադյանս պարտավորվում ենք հայցվորներ Գագիկ, Թամարա, Գոհար Սահակի Մուրադյաններից յուրաքանչյուրս 468.000 դրամ ստանալուց հետո հրաժարվել Երևանի Դիմիտրովի փող. 73 հասցեում գտնվող տան նկատմամբ մեզ սեփականության իրավունքով պատկանող բաժնեմասից հօգուտ Գագիկ, Թամարա, Գոհար Սահակի Մուրադյանների:

      3. Ես՝ Գագիկ Սահակի Մուրադյանս պարտավորվում եմ մինչև 01.12.2010թ. վճարել Սահակ Պետրոսի Մուրադյանին 700 ԱՄՆ դոլարին համարժեք դրամ:

      4. Ես՝ հակընդդեմ հայցվոր պատասխանող Գագիկ Սահակի Մուրադյանս, պարտավորվում եմ մինչև 01.05.2012թ. Ռայմոնդ Պետրոսի Մուրադյանին վճարել 11.560.000 դրամ, իսկ Սահակ Պետրոսի Մուրադյանին վճարել 31.400 ԱՄՆ դոլարին համարժեք դրամ Երևանի Դիմիտրովի փող. 73/1 հասցեում գտնվող տան նկատմամբ իրենց սեփականության իրավունքով պատկանող բաժնեմասերի դիմաց:

      5. Մենք՝ Ռայմոնդ և Սահակ Պետրոսի Մուրադյաններս պարտավորվում ենք գումարը ստանալուց պահից հրաժարվել Երևանի Դիմիտրովի փող. 73/1 հասցեում գտնվող տան նկատմամբ մեզ սեփականության իրավունքով պատկանող բաժնեմասից հօգուտ Գագիկ Սահակի Մուրադյանի:
       17.05.2018թ. Հարկադիր կատարումն ապահովող ծառայություն մուտք է եղել Էրեբունի և Նուբարաշեն վարչական շրջանների ընդհանուր իրավասության դատարանի կողմից տրված թիվ ԵԷԴ 3058/02/15 կատարողական թերթը, որի համաձայն պետք է հրապարակային սակարկություններով վաճառել Երևան քաղաքի Ազատամարտիկների փող. 73/1 հասցեում գտնվող անշարժ գույքը և վաճառքից առաջացած գումարը բաշխել ընդհանուր բաժնային սեփականության մասնակիցներ Ռայմոնդ Պետրոսի Մուրադյանի, Սահակ Պետրոսի Մուրադյանի, Գագիկ Պետրոսի Մուրադյանի, Արմեն Վարդանի Պողոսյանի միջև՝ յուրաքանչյուրին իր բաժնին համապատասխան:

       Երևան քաղաքի Էրեբունի և Նուբարաշեն վարչական շրջանների ընդհանուր իրավասության դատարանի 19.03.2015թ. թիվ ԵԷԴ/1803/02/13 վճռով Մեխակ Սասնիկի Հարությունյանի օգտին բռնագանձման ենթակա գումարի բռնագանձումը տարածել Ռայմոնդ Պետրոսի Մուրադյանին բաշխված գումարի վրա: 

       Երևան քաղաքի Էրեբունի և Նուբարաշեն վարչական շրջանների ընդհանուր իրավասության դատարանի 28.10.2010թ. թիվ ԵԷԴ/0734/02/09 վճռով, նույն դատարանի 16.04.2012թ. թիվ ԵԷԴ/0656/02/11 վճռով և 16.11.2012թ. պահանջի իրավունքը զիջելու մասին պայմանագրի հիման վրա Արմեն Սերյոժայի Բարսամյանի օգտին բռնագանձման ենթակա գումարի բռնագանձումը տարածել Գագիկ Պետրոսի Մուրադյանին բաշխված գումարի վրա` հաշվանցելով 1500000 ՀՀ դրամ:

       Երևան քաղաքի Էրեբունի և Նուբարաշեն վարչական շրջանների ընդհանուր իրավասության դատարանի 28.10.2010թ. թիվ ԵԷԴ/0734/02/09 վճռով Սահակ Պետրոսի Մուրադյանի օգտին բռնագանձման ենթակա 27500 ԱՄՆ դոլարին համարժեք ՀՀ դրամ գումարի բռնագանձումը տարածել Գագիկ Պետրոսի Մուրադյանին բաշխված գումարի վրա:

       Երևան քաղաքի Էրեբունի և Նուբարաշեն վարչական շրջանների ընդհանուր իրավասության դատարանի 16.02.2017թ. թիվ ԵԷԴ/0340/02/16 վճռով Թագուհի Հակոբի Բերբերյանի օգտին բռնագանձման ենթակա գումարի բռնագանձումը տարածել Ռայմոնդ Պետրոսի Մուրադյանին բաշխված գումարի վրա:

       Ռայմոնդ Պետրոսի Մուրադյանից հօգուտ Մեխակ Սասնիկի Հարությունյանի բռնագանձել 100000 ՀՀ դրամ՝ որպես փաստաբանի խելամիտ վարձատրության գումար:

       Գագիկ Մուրադյանից հօգուտ Արմեն Սերյոժայի Բարսամյանի և Սահակ Մուրադյանի բռնագանձել 100000 ՀՀ դրամ՝ որպես փաստաբանի խելամիտ վարձատրության գումար:
       Պարտապանի գույքը բավարար չի պահանջատիրոջ պահանջները կատարելու համար:

       Վերոգրյալի հիման վրա և ղեկավարվելով «Սնանկության մասին» ՀՀ օրենքի 6-րդ հոդվածի 2-րդ մասով, «Դատական ակտերի հարկադիր կատարման մասին» ՀՀ օրենքի 28-րդ, 37-րդ հոդվածի 8-րդ կետով
Ո Ր Ո Շ Ե Ց Ի

      Կասեցնել 17.05.2018թ. վերսկսված թիվ 01/01-2720/12 /կոդ 00093892/ կատարողական վարույթը 60-օրյա ժամկետով.

      Առաջարկել պահանջատիրոջը և պարտապանին նրանցից որևէ մեկի նախաձեռնությամբ 60-օրյա ժամկետում սնանկության հայց ներկայացնել դատարան.

Սույն որոշումը երկու աշխատանքային օրվա ընթացքում հրապարակել www.azdarar.am ինտերնետային կայքում.

      Որոշման պատճենն ուղարկել կողմերին.

      Որոշումը կարող է բողոքարկվել ՀՀ վարչական դատարան կամ վերադասության կարգով` որոշումը ստանալու օրվանից տասնօրյա ժամկետում:
  Բաժնի պետի տեղակալ`

                     

Ա.Բունիաթյան 



 
